
INSTRUCIONS DE USO

A obra de Teatro Sonos pretende desestigmatizar 8 mocidade
tutelada e abordar problemas habituais dentro das aulas. Para
conseguilo acompafamos o visionado da obra con esta unidade
didacrica e cunha enquisa que se pasara antes e despois de todo o

O proceso.

ANTES DE ASISTIR AO TEATRO

-I Antes de ver a obra e de comezar a traballar coa unidade didactica a
— rapazada debe cubrir a enquisa que atoparedes no seguinte QR

2- Tamén antes da asistencia ao teatro débense completar na aula as
dinamicas1e 2

DESPOIS DE ASISTIR AO TEATRO

3_ Completamos na aula as dindmicas 3 e 4

- Pasamos de novo a enquisa que atoparas no QR, asi poderemos
medir e valorar o impacto e utilidade de acciéns deste tipo na
desestigmatizacién da rapazada. Moitas grazas pola tlia axuda.

Igaxes é unha ONG que leva 20 anos a traballar polos dereitos
da infancia e da xuventude en situaciéon vulnerable en Gali-
cia. Somos moitas persoas a loitar xuntas para lograr cambios
decisivos nas vidas de moitas crianzas, mozas e mozos en
Galicia.

Sabemos que a exclusioén social é un ciclo que se pode trans-
mitir dunha xeracidén a outra. Por iso, para que esta roda
deixe de xirar, é preciso que cada crianza poida contar con
apoio dende a infancia e ata a idade adulta. Deben crecer
sentindose queridas e estimuladas, con oportunidades para
aprender e desenvolverse. E contando sempre con persoas
nas que confiar.

Aspiramos a unha sociedade na que ningunha rapaza ou
rapaz se vexa privado de futuro polo feito de nacer en des-
vantaxe. Asi que actuamos cada dia para que se cumpra o
seu dereito a perseguir as suas propias metas. Cremos neles e
no seu potencial e estamos ao seu carén ata que poden voar
sen axuda.

Este ano, no que ademais se cumpren 25 anos da creacién do
Programa Mentor, aliamonos co mundo do teatro para abrir
as portas dunha vivenda tutelada. Queremos caminar cara
a empatia do publico espectador e achegarmonos ao maior
numero de persoas posible.

Culturactiva ScoopGalega é unha cooperativa que cre na
cultura como motor de cambio, como ferramenta para me-
llorar a sociedade. Esa é a razén pola que nos erguemos
cada dia dende hai mais de 20 anos para traballar na xestion
cultural, o teatro, a musica, o circo, a producién escénica e mu-
sical, a distribucién, a xestidon integral de programacions e a

organizacion de festivais e proxectos culturais. Asi achega-
mos solucions reais as necesidades das programadoras de
entidades e institucions galegas e estatais.

Somos un grupo de pequenas empresas cooperativas pe-
ro, sobre todo, somos un unico equipo de traballadoras que
funciona en rede de forma colaborativa. Complementamos
a xestion cultural, a venda, a producién, a comunicacion e a
administracion de proxectos culturais tanto dentro como féra
de Galicia e acompanamos a mais de 100 artistas de dife-
rentes xeografias, estilos e linguas.

Artefeito ScoopGalega é unha cooperativa irma especializa-
da que forma parte do noso grupo de creacion e producién
cultural.

O PROGRAMA MENTOR

Mentor é un programa dedicado as mozas e mozos que
afrontan a recta final do seu paso polo sistema de pro-
teccion de menores. A sua emancipacion é un salto sen
rede, xa que a maioria carecen de apoio familiar. Para
afrontalo necesitan seguridade e confianza, pero tamén
recursos e apoio constante.

Por iso Mentor é unha solucién que reune vivenda, ma-
nutencioén, formacion e acceso ao emprego. Tratase de
gue todas as mozas e mozos poidan vivir nun ambiente
seguro, alentador e autoxestionado. E que cadaquén
poida sentirse parte dun grupo mentres se prepara para
construir o futuro que quere para si.

Os prexuizos cara a mocidade en situacion de tute-
la ainda se viven en moitos ambitos da sociedade.
Delincuencia ou comportamentos agresivos son estig-
mas inxustos que etiquetan a adolescentes e crianzas a
guen simplemente lles tocou vivir unha situaciéon mais
dificil. Os estigmas engaden mais peso a desigualdade
social que xa padecen estes rapaces e rapazas.

O contexto educativo é idoneo para traballar contra este
estigma e derrubar mitos e estereotipos que lle axuden
ao alumnado a entender as realidades das mozas e
mozos tutelados. Tratase, por unha banda, de ensinar e
poner en practica valores coma o respecto, a empatia e
a solidariedade, que fomenten relaciéons saudables, po-
sitivas, baseadas na escoita reflexiva e no conecemento
de realidades distintas as propias en moitos casos; crear
relacidons de botrato que liberen a infancia e a mocidade
tutelada de etiquetas inxustas. Por outra banda, buscase
acompanar estas rapazas e rapaces, que hon contan co
apoio familiar necesario, cunha rede que lles axude emo-
cionalmente na sua esfera persoal, relacional e social,
para que poidan sentir confianza, seguridade e ilusion
por construir a vida que desexan e sonan.

Sonar con outro modelo de sociedade é permitir que
todas as persoas entendamos que debemos contar cun
trato digno, co apoio necesario para desenvolvernos e
poder vivir en igualdade de condicidns e oportunidades
a vida que merecemos.

Sonamos?

Obxectivos

Obxectivo xeral

e e 00000000000 00

Derrubar os mitos que existen sobre a mocidade tutelada.

Obxectivos especificos

@000 0000000000000 00 000

e Crear un espazo de reflexion sobre a vida e os estigmas
das mozas e mozos que viven tutelados.

@ Repensar as nosas propias crenzas e actitudes sobre a
mocidade tutelada.

- Traballar o respecto pola diversidade, entendendo que
todas as persoas somos unicas, irrepetibles e diversas no
mais amplo sentido da palabra.

e Fomentar a comunicacién asertiva e as relaciéns de
botrato (coas persoas tuteladas) entre o alumnado e o
profesorado.

Poboacion destinataria

A poboacién a que vai destinada é o 2° ciclo da educacion
secundaria obrigatoria, bacharelato, ciclos de formacién pro-
fesional basica e ciclos de formacion profesional.

Competencias clave

Competencias en comunicacion linglistica

© © 0 0 0000000000000 0000000000000000060000 0 00

Significa interactuar oralmente, por escrito, mediante
signos ou multimodal de forma coherente e adecuada en
diferentes ambitos e contextos e con diferentes finalidades
comunicativas. Supon mobilizar conscientemente o conxun-
to de conecementos, habilidades e actitudes que permiten

comprender, interpretar e valorar criticamente mensaxes
orais, escritas, mediante signos ou multimodais. Isto evita
riscos de manipulacion e desinformacion e axuda a comu-
nicarse de forma eficaz con outras persoas de maneira
cooperativa, creativa, ética e respectuosa.

Competencias persoais, socias e de aprender a aprender

© © 6 0 0000000000000 00000000 0000000000000 00000000000000 o

Implica a capacidade de reflexionar sobre un mesmo pa-
ra conecerse, aceptarse e promover un crecemento persoal
constante; xestionar o tempo e a informacion de forma eficaz;
colaborar con outras persoas de forma construtiva; manter a
resistencia; e xestionar a aprendizaxe ao longo da vida.

Competencias cidadas

@ e e 0000000000000 000 0 00

Axuda ao estudantado a exercer unha cidadania responsable
e a participar plenamente na vida social e civica. Baséase na
comprension dos conceptos e estruturas sociais, econémi-
cas, xuridicas e politicas, asi como no conecemento da
actualidade e no compromiso activo coa sustentabilidade e a
consecucion de cidadania global.

Competencias en conciencia e expresion cultural

© © ¢ 0 00 0000000000000 0000000000000 00000000000 00 00

Implica comprender e respectar a forma en que as ideas,
opinidns, sentimentos e emocidns se expresan e se comuni-
can creativamente nas diferentes culturas e a través dunha
ampla gama de manifestacions artisticas e culturais.

Apuntamentos metodoloxicos

As propostas de dinamizacion aqui explicadas son abertas e
«inacabadas» e perseguen promover a participacion, a refle-
Xion e a analise; son dinamicas de grupo froito da experiencia

nas aulas da educacién formal. Porén, como calquera profe-
sional sabe, non existen «receitas maxicas e universais», por
iso € moi importante valorar o contexto e as caracteristicas do
grupo concreto co que se vai iniciar a intervencion.

Aspectos a ter en conta

e e 0 0000000000000 0000 0 00

e Empregar as dinamicas de grupo de forma illada, sen ter a
debida preparacion, pode ter efectos contraproducentes,
chegando a reforzar estereotipos e prexuizos. Cada acti-
vidade proposta tera que adaptarse as caracteristicas do
grupo, xa que tera unha traxectoria propia que é impor-
tante conecer.

e O obxectivo que se persegue non é encher un espazo
dentro do curriculo formal, senén producir cambios acti-
tudinais mais que facilitar contidos e conceptos.

e As actividades que se exponen pretenden ser un exem-
plo das que se poden facer nas aulas, pero cada persoa
debera facer as suas propias adaptacions e innovacions
para acadar o mellor resultado.

OLLO! Para conseguir isto, o profesorado debera cambiar
o seu rol na aula e colocarse como facilitador. Facilitar
significa axudar a entender o tema a tratar sen tomar
partido e empregar ferramentas que lle permitan ao
grupo chegar a un consenso nos desacordos que poidan
xurdir. Para favorecelo, as dinamicas propostas presén-
tanse cunha metodoloxia activa, baseada no intercambio
de ideas e no traballo persoal. Isto crea un clima no que
as persoas participantes lles resulta doado falar das suas
propias emocions, opinidns e preocupacions.



SONOS COMPARTIDOS

(Parte 3)

A construciéon dos nosos sonos ven determinada, en
moitas ocasiéns, polo noso propio autoconcepto e au-
toestima, a influenza que exercen en nés as persoas que
nos importan, que nos queren e coas que convivimos ao
longo da vida e tamén as expectativas que temos sobre o
noso futuro. Por iso, as persoas adultas que acompanan
a mocidade deben crear espazos seguros nos que falar
dos seus desexos, das suas necesidades e tamén dos
seus talentos e oportunidades para axudarlles a pensar
en positivo, en grande, e poder proxectar sonos... Sonos
compartidos!

As propostas de dinamizacién que se describen a conti-
nuacion estan organizadas en duas partes para axudar a
planificar a intervencion:

- Antes, dinamicas para traballar de forma previa a ver a

obra de teatro.

- Despois, con dindmicas para traballar unha vez vista a

obra teatral.

Decidir que dinamica é a mais adecuada para o grupo co que
queiramos traballar sera funcién de cada quen, tendo en con-
ta que resulta importante ter unha planificacion previa. Todas
as dinamicas estan desenadas para desenvolvérense na aula,
é dicir, en 50 minutos.

ESPAZO DE BOTRATO

E importante explicarlle ao grupo que pretendemos
construir un espazo de respecto e escoita da diversidade
de corpos, vidas e opinions; somos persoas que sentimos,
pensamos e conectamos con outras persoas. Somos
seres diversos. Nestas dinamicas buscamos comunicar-
nos con respecto e botrato.

Que deberiamos establecer para construir este espazo
de botrato? Pactamos as normas do espazo: respecto,
escoita, confidencialidade e non xulgar. Convidamos o
grupo a incluir os acordos de botrato que vexan necesa-
rios para sentirse ben e con seguridade no espazo.

OLLO! E importante ter en conta que o pacto funciona
en todas as direccidons: entre as persoas participantes,
delas cara a persoa facilitadora; pero tamén desta persoa
cara as participantes.

ANTES DE VER A OBRA

Proposta de dinamicas grupais para desenvolver antes de ver
a obra de teatro.

Os obxectivos son

- Crear un espazo de dialogo onde reflexionar sobre o estig-

ma e os estereotipos da mocidade tutelada.

- Analizar a nosa propia mirada cara as persoas tuteladas,
tratando de reconecer a causa desas ideas preconcibidas.

DINAMICA 1: Primeiras impresions

Recursos
Papel e rotuladores

Desenvolvemento

Sentamos en circulo e pedimoslle ao alumnado que pense
na seguinte pregunta: se tiveras un superpoder, cal escollerias
e para que?

A idea é practicar a expresidon propia e a escoita activa, por iso
as normas de botrato deben estar moi claras.

Dividimos a aula en grupos de 3 ou 4 persoas. Damoslle a
cada grupo un folio en branco e pedimoslles que saquen
os rotuladores. Cada grupo debera debuxar o retrato robot
(reconstruciéon plastica dunha persoa da que se carece de
imaxes fidedignas) dunha persoa tutelada de 16 anos, para
o0 que deben pensar e plasmar no papel o aspecto que teria.
A parte, deberan dar resposta as seguintes cuestions: nome,
ocupacion, procedencia, gustos, cal é a causa da tutela e que
sonos ten.

Unha vez rematado, cada grupo presentara os seus retratos
robot.

Ao finalizar, vémolos en conxunto:

- Que hai en comun?

- En que se inspiraron para facer o exercicio?

- Cren que representa a realidade das e dos menores tute-
lados en Galicia?

- Vense reflexados nalgunhas das cuestions abordadas?

Unha vez feito o foro, podemos poner algun video da campana
«Non nos xulgues»':

Comentamos co grupo como se sentiron e sacamos entre to-
das as persoas un par de reflexiéons/aprendizaxes da dinamica.
Por exemplo: que son os estereotipos e como actllan na so-
ciedade? Como pensades que lle poden afectar as etiquetas
as persoas tuteladas?

OLLO! Débese deixar claro que todas as persoas somos
distintas e vivimos realidades diversas, polo que debemos
tratar a xente sen caer nos estereotipos que, en moitas
ocasions, fannos perder a oportunidade de conecer me-
llor as persoas que temos ao redor.

Os estereotipos son imaxes mentais ou ideas precon-
cibidas que construimos sobre outras persoas. Tratase
de representacions esquematicas e simplificadas dun
grupo de persoas as que definimos a partir de certas
caracteristicas, calidades e habilidades.

Apoio visual: experimento danés que nos recorda o doado que é
encaixar as persoas?.

1 https://nonnosxulgues.gal/

2 https://www.youtube.com/watch?v=fXBXOalLcMZg

DINAMICA 2: De que dependen os sofos?

‘

Recursos espazo amplo e catro cartolinas grandes de cores
ou papel mural. Rotuladores para o alumnado.

Desenvolvemento

Facemos un circulo coas cadeiras e proponémoslle ao alum-
nado que pense na seguinte cuestion: se puideras pedir un
sono real (algunha meta que queiras conseguir), cal seria?

Tratase de practicar a expresion propia e a escoita reflexiva,
polo que debemos garantir as normas de botrato acordadas
anteriormente.

Dividimos a clase en catro zonas, nas que ponemos carteis
con estas catro palabras DEBILIDADES, AMEAZAS, FORTALE-
ZAS, OPORTUNIDADES para crear os nosos SsOnos.

e

' 5 |
U? d =

FACTORES INTERNOS FACTORES EXTERNOS
DEBILIDADES Limitacions AMEAZAS Dificultades
- Cales son os meus defectos? - Que «pedras» (elementos
. - En que podo mellorar? externos) entorpecen ou

dificultan o meu camino, a
mina vida, o meu benestar, os
meus sonos?

- Que me separa do que quero/
obxectivos/sofos?

FORTALEZAS Talentos OPORTUNIDADES Necesidades
- Cales son as minas mellores - Que recursos tefio ao meu
calidades/virtudes? alcance?
" - E as minas habilidades? - Que elementos (externos)
- Que fago mellor que outras poden axudarme?
persoas? - Cales me apetece ter ou

necesitaria para cumprir os
meus sonos?

Damoslles 10 minutos para que cada persoa, de forma indi-
vidual, pase polas catro zonas nas que tera que contestar as
preguntas sinaladas e aportar as suas ideas, opinidons ou sen-
tires sobre as distintas cuestions.

Cando rematen, faise unha posta en comun atendendo as
seguintes preguntas:

- Considerades que todas as persoas partimos do mesmo
punto ou da mesma realidade? De que depende?

- Pensades que unha moza ou mozo tutelado responderia
o0 mesmo?

- Credes que as persoas tuteladas tenen mais dificultades a
hora de alcanzar os seus sonos?

- Pensades que as suas necesidades son as mesmas?

- Considerades que as etiquetas inxustas coas que cargan
en moitas ocasions condicionan o seu futuro? E os seus
sonos?

- Que podemos facer nds para que isto cambie ou tenan as
mesmas oportunidades?

Escribimos no encerado a frase «Non importa cal sexa o pun-
to de partida, a meta a que queremos chegar é a mesman» e
pedimoslles que compartan en voz alta o que lles suxire esa
mensaxe, que significa, que lles fai sentir, etc.

OLLO! E importante non dar por suposto que, se o punto
de partida é diferente, os sohos non son os mesmos e, que
se cumpran ou hon, igual ten que ver cos estereotipos e
as ideas preconcibidas que podemos ter na sociedade.

Os sonos son, segundo o dicionario da RAG:

1. Aquilo que un/unha imaxina durante o sono, perci-
bindoo como se fose real.

2. Aquilo ao que se aspira ou se desexa moito.

Sinénimos: afan, anhelo, ansia, aspiracion, desexo,
ilusion.

DESPOIS DE VER A OBRA

Proposta de dinamicas grupais para desenvolver co alumna-
do despois de ver a obra teatral.

Os obxectivos son

ee 0 0000000000000 00

- Crear un clima de confianza e un espazo seguro dentro da
aula para fomentar a escoita activa e o debate.

- Facilitar a comprension da obra teatral ao crear un foro
sobre o que viron, pero tamén como o viviron.

DINAMICA 3: Comprender a situacién

Recursos aula ampla ou con espazo que permita o move-
mento.

Desenvolvemento

Pedimoslle ao alumnado que se levante, que aparte as cadei-
ras e mesas para facer espazo e poder caminar. Dicimoslles
que caminen en silencio, observandose e sen tocarse.

Pedimoslle ao alumnado que volva caminar polo espazo
en silencio e con atencién activa as nosas indicaciéons. Ex-
plicdmoslle que, cando atopen unha persoa, deben responder
as preguntas que proponamos:

- Como te sentes despois de ver a obra de teatro?

Deixamos uns minutos, pedimos que se despidan e volvan
conectar interiormente. Logo volven cadrar cunha persoa e
comentan:

- Que foi o que mais che impresionou?
Asi, sucesivamente, outras preguntas que podemos facer son:

- Que conecias sobre a situacién dos menores tutelados?

- Que emociodns e sentimentos experimentaches durante a
obra de teatro?

- Que foi para ti o mais destacable?
- Tiveches algunha vez un/unha companeiro/a tutelado/a?
- Quedouche algunha dubida sobre o tema?

- Sabias todas as preguntas que se fan para obter a nacio-
nalidade espanola?

- Que farias ti se esa situacion se dera na tua comunidade
ou vecinanza?

Para rematar, facemos unha rolda en grupo sobre os aspectos
gue mais chamaron a atencidén ou outras cousas que queiran
compartir.

En circulo, pedimos ao alumnado que diga unha calidade
positiva da persoa que tenen a esquerda. Pode empezar a
persoa que desexe e despois continuase (pola sua dereita ou
esquerda) de xeito continuo ata rematar. Se o temos a man,
podemos empregar un balén, igual que fixeron Isa e Alex na
obra de teatro.

OLLO! Pode ser que ao principio non lles resulte como-
do nin doado falar dunha calidade positiva entén pdédese
comezar por algo que nos gusta desa persoa ou algo
que valoramos. E importante fomentar espazos no que o
alumnado aprenda a comunicarse dende o positivo.

DINAMICA 4: Actuar en consecuencia

Recursos espazo amplo sen mesas nhin cadeiras.

Desenvolvemento

Pedimoslles que se levanten. Imos traballar coa expresion
non verbal sen facer ningun ruido. A idea é que se expresen
converténdose en estatuas, asi que imos dicir unha serie de
palabras para que expresen co corpo e a cara o primeiro que
lles pase pola cabeza ao escoitalas. As palabras son: pinta-
da, Aleha, denuncia, Alex, avoa, piso, sono, chaves, vecinanza,
perruqueria, Isa, etc.

Despois facemos un par de preguntas para fomentar a par-
ticipacion oral:

- Que emocidéns predominaron?

- Que palabra(s) resume(n) todo o vivido no exercicio?

Agora pedimoslles que pechen os ollos e imaxinen que no
seu edificio ou vecinanza chega unha carta similar a que re-
ciben Alex e Isa. Despois preguntamoslles que farian.

En grupos de 3-4 persoas deberan escribir un breve guion
sobre como actuarian nesa situaciéon sabendo que pode
haber diferentes roles: pai enfadado, Alex e Isa, etc. Pero o
cambio vira pola actuacion da vecinanza. Pasados 10 minu-
tos pedimos que fagan unha pequena representacion do que
pensaron.

Ao finalizar faise unha posta en comun sobre as seguintes
cuestions:

- Custouvos ponervos na pel da vecinanza?

- Como cres que afecta a decisiéon dos vecifios/as na vida
dos protagonistas?

- Que pasa cando asumimos unha actitude pasiva ante un
conflito?

Pedimoslles que, de xeito individual, rematen a seguinte frase:

“Unha aprendizaxe que me levo deste actividade é que..”

OLLO! Ainda que non saian propostas moi factibles, non
é relevante. O importante é sentar a falar de alternativas
e deixar claro que a pasividade ante as inxustizas non
axuda a promover unha sociedade plural e igualitaria
coas diferentes realidades.

